
საქართველოს მთავრობის
განკარგულება  №
2020 წლის  ... სექტემბერი
ქ. თბილისი

„გაეროს მსოფლიო ტურიზმის ორგანიზაციის (UNWTO) აღმასრულებელი საბჭოს რიგით 112-ე სხდომის” ორგანიზების  სამოქმედო გეგმის დამტკიცების შესახებ

1. „საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-5 მუხლის „ა“, „ლ“, „ჰ3“ ქვეპუნქტებისა და მე-6 მუხლის საფუძველზე, დამტკიცდეს ,,გაეროს მსოფლიო ტურიზმის ორგანიზაციის (UNWTO) აღმასრულებელი საბჭოს რიგით 112-ე სხდომის“ ორგანიზების თანდართული სამოქმედო გეგმა. 
2. ეთხოვოთ ქ. თბილისის მუნიციპალიტეტის მერიას და შპს „საქართველოს აეროპორტების გაერთიანებას“ ამ განკარგულებით დამტკიცებული სამოქმედო გეგმით განსაზღვრული ღონისძიებების განხორციელება.





პრემიერ-მინისტრი                                                                  გიორგი გახარია








გაეროს მსოფლიო ტურიზმის ორგანიზაციის (UNWTO) აღმასრულებელი საბჭოს რიგით 112-ე სხდომის ორგანიზების სამოქმედო გეგმა

	N
	ღონისძიების დასახელება
	ღონისძიებაზე პასუხისმგებელი უწყება

	1.
	UNWTO-ს აღმასრულებელი საბჭოს 112-ე სხდომის ფარგლებში დაგეგმილი ღონისძიებების სრული კოორდინაცია
	საქართველოს ეკონომიკისა და მდგრადი განვითარების სამინისტრო
საქართველოს ტურიზმის ეროვნული ადმინისტრაცია

	2.
	UNWTO-ს აღმასრულებელი საბჭოს 112-ე სხდომის ფარგლებში 14-15 სექტემბრისთვის სტუმრების დასახვედრად და 17-20 სექტემბრისთვის სტუმრების გასაცილებლად:
თბილისის აეროპორტის VIP 1, VIP 2 დარბაზში უზრუნველყოფილ იქნას ფორუმის შესაბამისი სიმბოლიკის ბანერების /შტენდერების, დროშების განთავსება.
დახვედრისას და გაცილებისას თბილისის საერთაშორისო აეროპორტის VIP1-VIP2 დარბაზში უზრუნველყოფილ იქნეს სტუმრების გამასპინძლება (ყავა/ჩაი; უალკოჰოლო  სასმელები; ქართული ნუგბარი).
	


სახელმწიფო დაცვის სპეციალური სამსახური;

	3.
	დელეგაციების ჩამოსვლისას უზრუნველყოფილ იქნეს თბილისის საერთაშორისო აეროპორტში სასაზღვრო კონტროლის შეუფერხებელი განხორციელება.
ღონისძიებაზე დარეგისტრირებული პირების მონიტორინგი 
	საქართველოს შინაგან საქმეთა სამინისტრო


სახელმწიფო უსაფრთხოების სამსახური

	4.
	შეიქმნას დელეგაციებისა და სხდომის მონაწილეების აეროპორტში დახვედრა-გაცილების ჯგუფები და დაკომპლექტდეს ლიაზონ-ოფიცრებით.
	
დაწესდეს დახვედრა-გაცილების ჯგუფის ლიაზონ-ოფიცრების აეროპორტში მორიგეობის გრაფიკი.

უზრუნველყოფილ იქნას აეროპორტში დახვედრა-გაცილების ჯგუფის ავტოტრანსპორტით მომსახურება და კვება

უზრუნველყოფილ იქნას მაღალი რანგის სტუმრების ოფიციალური დახვედრა მაღალი რანგის თანამდებობის პირების მიერ
	საქართველოს საგარეო საქმეთა სამინისტრო


საქართველოს ეკონომიკისა და მდგრადი განვითარების სამინისტრო


	5.
	უზრუნველყონ სპეციალური საშვების დაშვება აეროპორტის ტერიტორიაზე

	შპს ,,საქართველოს აეროპორტების გაერთიანება“

	6.
	დელეგაციების ჩამოსვლისას უზრუნველყოფილ იქნეს თბილისის საერთაშორისო აეროპორტში და სახელმწიფო საზღვარზე ღონისძიების სტუმრების კოვიდ ინფექციის სამედიცინო შემოწმებისთვის სპეციალური სივრცის მოწყობა და ადგილზე PCR ტესტირება. 
	საქართველოს შრომის, ჯანმრთელობისა და სოციალური დაცვის სამინისტრო

	7.
	დელეგაციის წევრებისთვის  გამოყოფილ იქნეს საჭირო რაოდენობის ავტოტრანსპორტი.


	საქართველოს ეკონომიკისა და მდგრადი განვითარების სამინისტრო
საქართველოს ტურიზმის ეროვნული ადმინისტრაცია

	8.
	სტუმრების სამედიცინო უზრუნველყოფის მიზნით გამოყოფილ იქნას სასწრაფო დახმარების ბრიგადები ღონისძიების პროგრამით გათვალისწინებულ ობიექტებზე.

	საქართველოს შრომის, ჯანმრთელობისა და სოციალური დაცვის სამინისტრო

	9.
	უზრუნველყოფილ იქნეს პროგრამით გათვალისწინებული ობიექტების ელექტროენერგიით მომარაგების კონტროლი.

	საქართველოს ეკონომიკისა და მდგრადი განვითარების  სამინისტრო
საქართველოს ტურიზმის ეროვნული ადმინისტრაცია

	10.
	უზრუნველყოფილ იქნეს საზოგადოებრივი წესრიგი და უსაფრთხოების დაცვა  პროგრამით გათვალისწინებული ყველა ობიექტზე.
ღონისძიების ფარგლებში 16-17 სექტემბერს მთავარ ლოკაციებზე საგანგებო სიტუაციების  მართვის სამსახურის ეკიპაჟის პატრულირება;
	საქართველოს შინაგან საქმეთა სამინისტრო

	11.
	უზრუნველყოფილ იქნეს  მოთხოვნისამებრ დელეგაციაში შემავალი  დასაცავი პირების პირადი დაცვა და ესკორტის გაცილების მანქანები 
	სახელმწიფო დაცვის სპეციალური სამსახური

	12.
	დელეგაციის განსათავსებლად სასტუმროებში დაიჯავშნოს ოთახების შესაბამისი რაოდენობა.

	საქართველოს ეკონომიკისა და მდგრადი განვითარების სამინისტრო
საქართველოს ტურიზმის ეროვნული ადმინისტრაცია

	13.
	დამზადდეს საჭირო რაოდენობის დროშები და ბანერები, უზრუნველყოფილ იქნას  მათი  განთავსება ღონისძიების პროგრამით გათვალისწინებულ ობიექტებზე.

	საქართველოს ეკონომიკისა და მდგრადი განვითარების სამინისტრო
საქართველოს ტურიზმის ეროვნული ადმინისტრაცია

	14.
	ღონისძიებისათვის 2020 წლის 6 სექტემბრიდან 2020 წლის 20 სექტემბრის ჩათვლით განთავსდეს სპეციალურად დამზადებული ბრენდირებული დროშები და ბანერები:
მელიქიშვილის ქუჩიდან, ფილარმონიის ჩათვლით (ქ. თბილისის 51-ე საჯარო სკოლის ბოლომდე); 
ფილარმონიიდან რუსთაველის მეტროს სადგურამდე;
ბარათაშვილის აღმართი.
რუსთაველის მეტროდან თავისუფლების მოედნამდე
კახეთის გზატკეცილი აეროპორტის მიმართულებით

	ქ. თბილისის მუნიციპალიტეტის მერია
	

	15.
	დაგეგმილი ფორუმის ფარგლებში კულტურულ-გასართობი ღონისძიებების დაგეგმვა

	საქართველოს კულტურისა და ძეგლთა დაცვის სამინისტრო

	16.
	უზრუნველყოფილი იქნას სამუშაო ოთახ(ებ)ი ღონისძიების ორგანიზატორებისათვის სასტუმრო „ბილტმორში“. სამუშაო ოთახი აღიჭურვოს შესაბამისი ტექნიკით: ლეპტოპები, სტაციონალური კომპიუტერები, პრინტერები, საკანცელარიო ნივთები; ღონისძიების ორგანიზატორებისათვის უზრუნველყოფილი იქნას  წყალი(მუდმივად), ყავა (მუდმივად განახლებადი), ორჯერადი კვება  
	საქართველოს ეკონომიკისა და მდგრადი განვითარების სამინისტრო
საქართველოს ტურიზმის ეროვნული ადმინისტრაცია

	17.
	უზრუნველყოფილ იქნას სტუმრების სარეგისტრაციო სივრცის მოწყობა სასტუმრო „ბილტმორში“,
	საქართველოს ეკონომიკისა და მდგრადი განვითარების სამინისტრო
საქართველოს ტურიზმის ეროვნული ადმინისტრაცია

	18.


	“ლიაზონ ოფიცრები“-ს გამოყოფა ცალკეული დელეგაციის მომსახურებისთვის და მაღალი დონის სტუმრების აეროპორტში დახვედრა/გაცილება. 
	საქართველოს საგარეო საქმეთა სამინისტრო

	19.
	დამზადდეს სპეციალური საშვები როგორც დელეგაციის წევრებისათვის ასევე ტექნიკური პერსონალისა და დაცვის თანამშრომლებისათვის.

	საქართველოს ეკონომიკისა და მდგრადი განვითარების სამინისტრო
საქართველოს ტურიზმის ეროვნული ადმინისტრაცია

	20.
	16 სექტემბერს 10:00-18:00 საათზე და 17 სექტემბერს 10:00-12:00 საათზე დაგეგმილი პანელ დისკუსიებისათვის სასტუმრო „ბილტმორში“, უზრუნველყოფილ იქნას სასესიო დარბაზი, შესაბამისი აღჭურვილობით: გახმოვანება, განათება, თარგმანი, ეკრანები, ტრიბუნა, სავარძლები, მაგიდები სცენისათვის, ყვავილების თაიგულები, მინერალური წყლები და სამაგიდე კუვერტული ბარათები.

	საქართველოს ეკონომიკისა და მდგრადი განვითარების სამინისტრო
საქართველოს ტურიზმის ეროვნული ადმინისტრაცია

	21.
	ორმხრივი შეხვედრებისათვის მოეწყოს  ოთახები სასტუმრო „ბილტმორ“-ში, რომლებშიც უზრუნველყოფილი უნდა იყოს:
შესაბამისი ქვეყნების დიდი და პატარა ზომის დროშებით.  ასევე გამაგრილებელი სასმელით, ყავა-ჩაი
მთავარი სტუმრებისა და დელეგაციის წევრებისათვის სამახსოვრო სუვენირები, საჩუქრები
საჭიროებისამებრ უზრუნველყოფილ იქნას თარჯიმნით მომსახურება ორმხრივი შეხვედრების დროს და ასევე მთავარი ღონისძიებებისას.
შეიქმნას ორმხრივი შეხვედრების უზრუნველყოფის ჯგუფი და დაკომპლექტდეს ლიაზონ ოფიცრებით.

	საქართველოს ეკონომიკისა და მდგრადი განვითარების სამინისტრო
საქართველოს ტურიზმის ეროვნული ადმინისტრაცია



საქართველოს საგარეო საქმეთა სამინისტრო

	22.
	პრესისათვის სპეციალური სივრცის მოწყობა  სასტუმრო „ბილტმორ“-ში;

პრესისათვის სპეციალური სივრცეები აღიჭურვოს შესაბამისი ატრიბუტიკითა და ტექნიკით;

უზრუნველყოფილ იქნას სპეციალურ სივრცეებში პრესის წარმომადგენლების გამასპინძლება;

უზრუნველყოფილ იქნას ღონისძიების გაშუქება.
 
	საქართველოს ეკონომიკისა და მდგრადი განვითარების სამინისტრო

საქართველოს ტურიზმის ეროვნული ადმინისტრაცია

	23.
	UNWTO-ს აღმასრულებელი საბჭოს 112-ე სხდომის მონაწილე დელეგაციების საპატივცემულოდ  გასამართი ღონისძიებები:

   ქალაქის ტური და სადილი 15 სექტემბერს 10:00-17:00 საათზე;
სადღესასწაულო მიღება  15 სექტემბერს  20:00 საათზე; მიღების დროს უზრუნველყოფილ იქნას: მუსიკალური პროგრამა, მაგიდებისა და სცენის ყვავილების კომპოზიციებით გაფორმება, საჭიროებისამებრ თარჯიმნით მომსახურება;
სადილი 16 სექტემბერს 13:30 - 15:30 საათზე;
სადღესასწაულო ვახშამი საქართველოს პრემიერ-მინისტრის სახელით 16 სექტემბერს 20:00 საათზე .ვახშმის დროს უზრუნველყოფილ იქნას: მუსიკალური პროგრამა, მაგიდებისა და სცენის ყვავილების კომპოზიციებით გაფორმება, საჭიროებისამებრ თარჯიმნით მომსახურება;
სადილი 17 სექტემბერს 13:00-14:30 სასტუმრო „სტამბაში“;
	საქართველოს ეკონომიკისა და მდგრადი განვითარების სამინისტრო 
საქართველოს ტურიზმის ეროვნული ადმინისტრაცია
 საქართველოს მთავრობის ადმინისტრაცია

	24.
	სტამბური წესით დამზადდეს: 
სამაგიდე სადილის კუვერტული ბარათები;
ღონისძიების  პროგრამა;
ავტომობილების აღმნიშვნელი ლამინირებული ნიშნები;
შეხვედრისთვის საჭირო ბანერები (პოლიგრაფიულ-დიზაინერული მომსახურება);
ოფიციალური სადილის მენიუ; 
სადილის მოსაწვევი ბარათები კონვერტებით.
	საქართველოს ეკონომიკისა და მდგრადი განვითარების სამინისტრო 
საქართველოს ტურიზმის ეროვნული ადმინისტრაცია
საქართველოს მთავრობის ადმინისტრაცია



























განმარტებითი ბარათი
გაეროს მსოფლიო ტურიზმის ორგანიზაციის (UNWTO) აღმასრულებელი საბჭოს რიგით 112-ე სხდომის სამოქმედო გეგმის დამტკიცების შესახებ საქართველოს მთავრობის  განკარგულების პროექტზე 
ინფორმაცია სამართლებრივი აქტის პროექტის შესახებ

2020 წლის 15-17 სექტემბერს, საქართველო მასპინძლობს გაეროს მსოფლიო ტურიზმის ორგანიზაციის აღმასრულებელი საბჭოს 112-ე  სხდომას. გაეროს მსოფლიო ტურიზმის ორგანიზაციის აღმასრულებელი საბჭო წარმოადგენს მტო-ს მმართველ ორგანოს, რომელიც უზუნველყოფს ორგანიზაციის ეფექტურ მუშაობას და გლობალური დღის წესრიგით გათვალისწინებული მოგზაურობისა და ტურიზმის ინდუსტრიის პოლიტიკის ძირითად საკითხებს განიხილავს.
ღონისძიების ფარგლებში საქართველო უმასპინძლებს 200-დე სტუმარს სხდავასხვა ქვეყნიდან, მათ შორის ტურიზმის მინისტრებსა და მაღალი რანგის თანამდებობის პირებს. აღნიშნული ღონისძიების გამართვა ხელს შეუწყობს მსოფლიო მასშტაბით საქართველოს ტურისტული პოტენციალის შემდგომ პოპულარიზაციასა და ქვეყნის უსაფრთხო დანიშნულების ადგილის იმიჯის განმტკიცებას. ასევე,  დაგეგმილია ტურიზმის მიმართულებით საინვესტიციო ფორუმის, მაღალი რანგის დელეგატებთან ორმხრივი შეხვედრების და საქართველოს ტურისტული პოტენციალის პოპულარიზაციისთვის სხვადასხვა აქტივობის  გამართვა. ღონისძიება ხელს შეუწყობს საქართველოსა და მსოფლიოს სხვა ქვეყნებს შორის ურთიერთობების განვითარებას.
ღონისძიების მნიშვნელობიდან და მასშტაბურობიდან გამომდინარე, მიზანშეწონილია საორგანიზაციო საკითხებში სხვადასხვა უწყებების ჩართულობა, მათ კომპეტენციას მიკუთვნებული საკითხების მიხედვით. შესაბამისად, განკარგულების პროექტით განსაზღვრულია სამოქმედო გეგმა, უწყებების და მათ კომპეტენციას მიკუთვნებული განსახორციელებელი კონკრეტული ღონისძიებების მითითებით. საორგანიზაციო საკითხების ამგვარი გადანაწილება, ეკონომიკისა და მდგრადი განვითარების სამინისტროსა და საქართველოს ტურიზმის ეროვნულ ადმინისტრაციას საშუალებას მისცემს ეფექტურად და ხარისხიანად განახორციელოს პროექტი, რაც დადებითად აისახება ქვეყნის იმიჯზე, მის წარმოჩენაზე საერთაშორისო მასშტაბით, საქართველოს ტურისტულ პოტენციალსა და უცხოური და ქართული ბიზნესების თანამშრომლობაზე. 

შესაბამისად, ზემოაღნიშნული ღონისძიების განხორციელების ორგანიზებისათვის აუცილებელია შესაბამისი სახელმწიფო და სხვა უწყებების მაქსიმალური ჩართულობა, რისთვისაც წინამდებარე განკარგულებას თან ერთვის დანართი, რომლითაც სამოქმედო გეგმის მიხედვით განსაზღვრულია   ინფორმაცია, თითოეული ღონისძიების ორგანიზებისა და პასუხისმგებელი უწყების თაობაზე.  


ინფორმაცია ევროკავშირის სამართლებრივი აქტის შესახებ

           სამართლებრივი აქტის პროექტის მომზადებისას არ არის გამოყენებული ევროკავშირის  სამართლებრივი აქტი.





პროექტის მიღებით გამოწვეული საფინანსო‑ეკონომიკური შედეგების გაანგარიშება

საქართველოს მთავრობის განკარგულების პროექტის საქართველოს მთავრობის განკარგულების მიღება არ მოახდენს გავლენას სახელმწიფო ბიუჯეტის საშემოსავლო ნაწილზე და მისი მიღება არ საჭიროებს დამატებით ხარჯებს სახელმწიფო ბიუჯეტიდან.

პროექტის მოსალოდნელი შედეგი

პროექტის მიღების შემთხვევაში უზრუნველყოფილ იქნება გაეროს მსოფლიო ტურიზმის ორგანიზაციის აღმასრულებელი საბჭოს რიგით 112-ე სხდომის მონაწილეთა და მათ თანხმლებ პირთა მარტივი წესით შემოსვლა საქართველოში, რაც მნიშვნელოვან წვლილს შეიტანს ღონისძიების ორგანიზაციული მხარის გამართვაში. 

პროექტის განხორციელების ვადები

პროექტის განხორციელების ვადებია 2020 წლის 15-17 სექტემბერი.

პროექტის ავტორი და პროექტის წარმდგენი

საქართველოს მთავრობის განკარგულების პროექტის ავტორია სსიპ საქართველოს ტურიზმის ეროვნული ადმინისტრაცია, ხოლო,  პროექტის წარმდგენი - საქართველოს ეკონომიკისა და მდგრადი განვითარების სამინისტრო.


